КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

«Асэмбуралан, му участокъяслы кадастрöвöй учёт нуöдан, 
мый сетöма аспом да дачнöй овмöс нуöдöм вылö, град йöр вöдитан, сад вöдитан да ас оланiн стрöитан условиеяс да пöрадок стöчмöдан, тайö му участокъяс вылас, а сiдзжö индöм участокъяс вылын эмбур объектъяс вылö гражданалысь правояс 
регистрируйтан юкöнын Россия Федерацияса öткымын 
законодательнöй актö вежсьöмъяс пыртöм йылысь» 263127-4 №-а федеральнöй оланпас бала йылысь 

Медводдза лыддьöмын Россия Федерацияса Федеральнöй Собраниелöн Государственнöй Думаöн примитöм «Асэмбуралан, му участокъяслы кадастрöвöй учёт нуöдан, мый сетöма аспом да дачнöй овмöс нуöдöм вылö, град йöр вöдитан, сад вöдитан да ас оланiн стрöитан условиеяс да пöрадок стöчмöдан, тайö му участокъяс вылас, а сiдзжö индöм участокъяс вылын эмбур объектъяс вылö гражданалысь правояс регистрируйтан юкöнын Россия Федерацияса öткымын законодательнöй актö вежсьöмъяс пыртöм йылысь» 263127-4 №-а федеральнöй оланпас бала видлалöм бöрын, мый пыртöма Россия Федерацияса Правительствоöн, Коми Республикаса Государственнöй Сöвет шуис:

1. Ошкыны «Асэмбуралан, му участокъяслы кадастрöвöй учёт нуöдан, мый сетöма аспом да дачнöй овмöс нуöдöм вылö, град йöр вöдитан, сад вöдитан да ас оланiн стрöитан условиеяс да пöрадок стöчмöдан, тайö му участокъяс вылас, а сiдзжö индöм участокъяс вылын эмбур объектъяс вылö гражданалысь правояс регистрируйтан юкöнын Россия Федерацияса öткымын законодательнöй актö вежсьöмъяс пыртöм йылысь» 263127-4 №-а федеральнöй оланпас бала сiйö подув серти, мый гижöма оланпас бала вылö отзывын (содтыссьö).

2. Мöдöдны тайö Шуöмсö Россия Федерацияса Федеральнöй Собраниелöн Государственнöй Думаö, Федерация Сöветö, Россия Федерацияын Федеральнöй Собраниеса Государственнöй Думалöн гражданскöй, уголовнöй, арбитражнöй да процессуальнöй законодательство кузя комитетö, Россия Федерацияса Федеральнöй Собраниелöн Федерация Сöветö пырысьяслы – Коми Республикаöс петкöдлысьяслы, Коми Республикасянь Россия Федерацияса Федеральнöй Собраниелöн Государственнöй Думаса депутатлы.

3. Тайö Шуöмыс вынсялö сiйöс примитан лунсянь.

Коми Республикалöн

Государственнöй Сöветса Веськöдлысь                          М.Д.Истиховская

«Асэмбуралан, му участокъяслы кадастрöвöй учёт нуöдан, мый сетöма аспом да дачнöй овмöс нуöдöм вылö, град йöр вöдитан, сад вöдитан да ас оланiн стрöитан условиеяс да пöрадок стöчмöдан, тайö му участокъяс вылас, а сiдзжö индöм участокъяс вылын эмбур объектъяс вылö гражданалысь правояс регистрируйтан юкöнын Россия Федерацияса öткымын законодательнöй актö вежсьöмъяс пыртöм йылысь» 263127-4 №-а федеральнöй оланпас бала вылö

ОТЗЫВ

Вöзйöм оланпас балалöн коланлуныс сыын, мый «Вöрзьöдны позьтöм эмбур вылö право да сыкöд сделкаяс государственнöя пасйöм йылысь» да «Россия Федерацияса му кодекс олöмö пыртöм йылысь» федеральнöй оланпасъяс серти пыдди пуктыссьöны вöрзьöдны позьтöм эмбур вылö правояс, кодъяс артмисны тайö оланпасъясыс вынсявтöдз, кор «Вöрзьöдны позьтöм эмбур вылö право да сыкöд сделкаяс государственнöя пасйöм йылысь» Федеральнöй оланпас серти вöрзьöдны позьтöм эмбур вылö право сетöм, дзескöдöм (сьöктöдöм), вуджöдöм либö дугöдöм государствоöн признайтан да вынсьöдан юридическöй актöн, регистрируйтöм праволысь дзик öти эскöданторйöн лоö вöрзьöдны позьтöм эмбур вылö право да сыкöд сделкаяс государственнöя пасйöм. 

Тайö положениеыс вайöдiс сэтчöдз, мый öнi Коми Республикаын гражданалöн уна эмбур вылö (олан да сада керкаяс, гаражъяс да мукöд бытöвöй стрöйба) абуöсь государственнöя пасйöм йылысь документъяс. Талы медыджыд помканас лоö сiйö, мый право индысь документъяс оз лöсявны öнiя законодательство тшöктöмъяслы, а сiдзжö документъяс, кодъяс отсöгöн позьö идентифицируйтны эмбур объектсö кыдзи право объект.  

Та вöсна граждана оз вермыны татшöм эмбур объектъяскöд нуöдны сделкаяс (сы лыдын вуджöдны наследство серти). Индöм объектъяссö зэв сьöкыд, а öткымын случайяс дырйи оз позь индыны вот перйöм вылö, мый ёнджыка лоö коланаöн эмбур вылö меставывса вот вылö планируйтöмöн вуджöмкöд йитöдын.

Федеральнöй оланпас балаыс веськöдöма сы вылö, медым лöсьöдны эмбур вылö, мыйöн вöдитчöны олан да бытöвöй корöмъяс вылö (товариществоясын да кооперативъясын олан керкаяс, сада керкаяс да гаражъяс), а сiдзжö лöсялана му участокъяс вылö, мый сетöма Россия Федерацияса му кодекс вынсявтöдз государственнöй либö муниципальнöй эмбурысь эмбур рынок лöсьöдöм, ипотека сöвмöдöм, му да гражданскöй правоотношениеяс пöрадокö вайöдöм могысь, гражданалысь правояс оформитöм (выльысь оформитöм) вылö условиеяс. 

Гижöмсö тöд вылын кутöмöн Коми Республикаса Государственнöй Сöвет ошкö тайö оланпас баласö. 

